
“Betizu” liburuak“Betizu” liburuak

Abenduaren 24an, 11:00etatik aurrera, 
Elgoibarko Izarraren tonbola 

jarriko dugu Kalegoen plazan. Hasi gara erregaluak biltzen! 
Eskerrik asko!

Bueltan da ELGOIBARKO IZARRAREN

TONBOLA

Barrenek bere gain hartzen du espazio ara-
zoengatik iragarkiak lekuz aldatzeko eskubidea. 
Barrenek ez du bere gain hartzen iritzi eta gu-
tunen ataletan adierazitakoen erantzukizunik. 
Koordinatzailea: Ainhoa Andonegi. Kazetariak: 
Ainhoa Andonegi, Asier Orbea, Ainara Argoitia. 
Hizkuntza arduraduna: Ainara Argoitia. Publizi-
tatea: Leire Rubio. Maketatzailea: Zaloa Arnaiz. 

Aitor Lauzirika. Administraria: Amaia Arrizaba-
laga. Kolaboratzaileak: Edurne Izagirre, Ane As-
tiazaran, Naia Aizpurua, Ane Kortaberria, Leire 
Kerexeta, Izaro Etxegibel, Asier Guisasola, Iker 
Lauzirika, Arkaitz Uranga, Irene Macazaga, Jose 
Ramon Cabrera, Nagore Cancio, Saioa Rodri-
guez, Paula Heras, Angel Ugarteburu, Andoni 
Segundo, Angel Mari Tobajas, Alaitz Almortza. 
Inprimategia: Gertu Koop.E. Tirada: 4.700 ale. 
Lege gordailua: SS-1.038/92 ISSN 1138-1855.

Babeslea: Laguntzaileak:

Argitaratzailea:

"Eskerrak eman nahi dizkizuet, 

bihotzez, azken urteotan 

nire hitzak irakurri, 

komentatu edo partekatu 

izan dituzuen guztioi"

Hitz artean, agur

Leire Kerexeta Berasaluze                
Komunikazioan eta Zuzenbidean Graduatua

Aita Agirre Kulturgunea, 3, 3. ezk. 
20870 ELGOIBAR  

943 744 112 -     688 655 658
 Publizitatea:      943 743 704 -      688 769 657 

barren@elgoibarkoizarra.eus 
 barren.publi@elgoibarkoizarra.eus  

www.barren.eus 

facebook.com/barrenaldizkaria

x.com/barreneus

instagram.com/barrenaldizkaria

youtube.com/@Elgoibarrennet

Orain dela hiru urte idatzi nuen lehenengo arti-
kulua aldizkari honetan. Nire hitzak, lehen aldiz, 
umetatik irakurri izan dudan aldizkarian agertu 

ziren. Barren aldizkaria haurtzaroko bidelagun izan du-
dala esatera ausartuko nintzateke. Ostiral arratsaldee-
tan, eskola kiroleko entrenamendua izan eta lagunekin 
gozokiak jan ondoren, Barren jasotzen nuen buzoitik 
etxera heltzean.  

Denborak aurrera egin ahala, irakurle izatetik iritzi 
sailean idaztera pasatu naiz. Gogoan dut lehen artikulua 
nola bidali nuen, zalantza eta irribarre artean: Gustatu-
ko ote da? Egokia izango ote da? 

Hiru urte hauetan zehar hainbat gai jorratu ditut, 
batzuetan arinagoak, besteetan sakonagoak, baina beti 
saiatu naiz nire begietatik mundua ulertzeko modua 
ahalik eta era eramangarrienean kontatzen. Batzue-
tan kaleak beltz irudikatu ditut (horrela izendatu nuen 
nire lehen idatzia); beste baten zapi berdez ere margo-
tu nuen aldizkariko lehen orrialdea, baina beti egon da 
atzean helburu bera: pentsaraztea, hausnartzea, eta, 
ahal bada, irakurlearen barruan zerbait mugitzea. 

Horregatik, eskerrak eman nahi dizkizuet, bihotzez, 
azken urteotan nire hitzak irakurri, komentatu edo par-
tekatu izan dituzuen guztioi. Zuek gabe, artikulu hauek 
ez lukete zentzurik izango. 

Baina bizitzak etengabe aldatzen dira, eta orain, 
orrialde hau ixteko unea iritsi da. Agur hau ez da azken 
hitza, eten bat baizik. Agian beste formatu batean, bes-
te toki batean edo beste garai batean, berriro topatuko 
dugu elkar, hitzen bidez edo isiltasunean. 

Eskerrik asko bihotzez bidelagun izan zareten guztioi. 
Plazer handia izan da tarte honetan aritzea eta zuekin 
ideiak, kezkak eta istorio txikiak partekatzea.  Ez dakit 
non edo noiz, baina ziur nago berriro topo egingo dugu-
la, paperean edo pantailaren beste aldean.mastodon.eus/@barren@tkm.eus



4 GUTUNAK

BARRENek ez du bere gain hartzen Iritzia eta Eskutitzak atale-
tan adierazitakoen erantzukizunik. Eskutitzak ondo identifikatuta 
egon behar dute. Ez ahaztu izen-abizenak, NANa eta telefonoa 
jartzea. Bidali helbide honetara: barren@elgoibarkoizarra.eus

---------------------------------------------------

Itsaraz parke eolikoa ez du gauzatuko 
Statkraft multinazional norvegiarrak

Statkraft multinazional norvegiarrak ez du 
gauzatuko Araba eta Gipuzkoa artean eraiki 
nahi zuen Itsaraz parke eolikoa. Urriaren 27an 
Gipuzkoako Aldizkari Ofizialean publikatu zuten 
erabakia. Ingurumenean eraginen lukeen kaltea 
izan da bertan behera uzteko arrazoia. Ebazpen 
honen aurka jotzeko errekurtsoa aurkez dezake 
enpresak Energiaren Estatu Idazkaritzan, hilabe-
teko epean. 

Urtarrilaren 3an, Espainiako Gobernuko Tran-
tsizio Ekologikorako eta Erronka Demokratikora-
ko Ministerioak atzera bota zuen Itsaraz parke 
eolikoaren egitasmoa. Arrazoia: "Inpaktu kalte-
garri nabarmenak eragingo ditu babestutako eta 
mehatxatutako fauna-espezieetan, eta susta-
tzaileak aurreikusitako prebentzio, zuzenketa eta 
konpentsazio-neurriek ez dute berme nahikoa 
osatzen ingurumena behar bezala babesteko". 
50 megavatiotik gorako poligonoa denez, azken 
hitza Espainiako Gobernuarena da. Statckraftek 
harridura erakutsi zuen batetik, beste toki ba-
tzuetan onartu dizkioten parkeetan antzeko bal-
dintzak zeudelako, eta bestetik, aurretik hainbat 
erakunderen baimena lortu zuelako, (Gipuzkoako 
eta Arabako diputazioena –Bizkaiko Aldundiak in-
gurumen-eraginari ezezkoa eman zion).

Zortzi haize-errota jarri nahi zituen Statkraf-
tek, bakoitza 7,55 megavatiokoa eta gehienezko 
201 metroko alturakoa. Aparailuen hegalek 2,32 
hektareako azalera hartuko zuketen martxan. 
Sortutako energia ateratzeko bi sare eraikitzeko 
asmoa zegoen: bata, 30 kilowatiokoa eta lurraz-
pikoa, Aramaioraino (Araba); eta bestea, 132 ki-

lowatiokoa, airean  (13 kilometro eta 48 poste) 
eta lur azpian (481 metro) eraikitakoa, Abadino-
raino (Bizkaia). 

Dudarik gabe, hauxe izan da beste garaipen 
bat ingurumenaren aldeko borrokan! Hala ere, 
badago zeregina. Usurbil eta Zizurkil arteko Ez-
keltzu mendian eta Karakaten egin nahi zituzten 
zentral eolikoen proiektuen mehatxuak hor dau-
de. Beraz, oraindik badago zer egina!

I.A.

I. URTEURRENA 
Maria Consolacion Marin Saiz

“Consu”

2024ko azaroaren 1ean hil zen, 66 urte zituela.
Maitasunez, beti gure bihotzetan. 

Etxekoak

Zuen kexak, galderak edo txaloak bidaltzeko: barren@elgoibarkoizarra.eus          943 744 112        688 655 658

Aita Agirreko ertzetik ezin dira au-
toak ibili: "Trafiko seinaleak argi erakus-
ten du hortik ezin dela ibilgailurik pasatu, 

baina jendeak ez dio debeku horri kasurik egiten. 
Sarri pasatzen dira hortik autoak, eta ostegune-
tako azoka egunetan furgonetak ere bai. Portalak 
daude hor eta arriskutsua da, ustekabean azaldu 
daitekeelako oinezkoren bat. Seinaleak errespe-
tatzeko eskatu nahi nuke". 

TAO-OTA makina batzuei botoiak 
falta zaizkie: “TAO-OTA makina batzuek 
ezabatuta dituzte botoi batzuk, eta jende 

askorentzat ez da erraza izaten botoi bakoitza 
zein letra edo zenbaki den asmatzea. Eskertuko 
genuke  lehenbailehen konpontzea”. 

Txakur kakak jaso egin behar dira: 
"San Roke kalea txakur kakaz josita ego-
ten da. Gauez etxeratzen garenean asko-

tan ez dira ikusten, eta maiz zapaltzen ditugu. 
Nazkagarria da. Txakur jabeek kakak jasotzeko 
betebeharra daukate". 

Santa Klaran oinezkoentzako segurta-
sun falta larria dago:  "Zabor edukion-
tziek zebrabidearen hasiera estaltzen dute. 

Zebrabidea aldapan dao, irteera gabeko kale baten 
ondoan, eta ez dago ikusmen onik. Auto gidariek 
ez dute gelditzeko ohiturarik edota azken momen-
tuan frenatzen dute.  Erabiltzaile asko dituen to-
kia da eta ez da istripu bat gertatzen den lehen 
aldia.  Zebrabidea toki seguruago batera aldatzea 
eta edukiontziak ondo ordenatzea eskatzen dugu".  



6 MOTZEAN

Teknologia pedagogiara egokitu beharrean, 
pedagogia teknologiara egokitzeko bidea 
egin behar dela azpimarratu zuten Altxa 

Burua mugimendukoek zapatuan Eibarren egin 
zuten jardunaldian. Besteak beste: eskuz idaztea 
eta paperean irakurtzea lehenestea. Ebidentzie-
tan oinarrituta egin dute eskaera. Telmo Lazka-
no hezkuntzaren eta osasun digitalaren arloan 
aholkulari denak esana du 2012tik aurrerako PISA 
txostenetan jasotzen dela teknologia digitala ez 
dela zerbait negatiboa bere horretan, baina erren-
dimendua hobetzeko gaitasun mugatua duela eta, 
puntu batetik aurrera, kaltea ekarri dezakeela. 
Emaitza horien arabera, IKTn erabilera mugatua 
den testuinguruan errendimendu akademikoa 
hobea da. 

Eta hain zuzen ere, datu horiei eusten die 
Altxa Burua mugimenduak. Garbi dute digitalki 
ikastea ez dela nahastu behar mundu digitala zer 
den ikastearekin, baina uste dute sarri nahastu 
egiten direla eta horren ondorioa dela gaur dau-
kaguna. Ezinbestekoa ikusten dute ikastetxe ba-
koitzaren proiektu digitalaren barruan kontsumo 
digitalaren egutegi "zehatza" ezartzea eta, aldi 

berean, ahalduntze digitala lantzea; alegia, ikas-
leek teknologiaren atzean dagoena ulertzeko gai-
tasun kritikoa garatzea". Zentzuz eta zuhurtziaz 
jokatzeko eskatu diete hezkuntzako eragileei eta 
kritiko agertu dira goitik, erakundeetatik, tekno-
logia digitalari eman zaion bultzadarekin. Altxa 
Buruaren ustez, hezkuntza-sistemak software li-
brearen erabilera lehenetsi eta sustatu beharko 
luke, Google eta Microsoft bezalako mutinazional 
handiek kudeatutako plataformekiko mendekota-
suna murrizteko.

Eskuz idaztea eta paperean irakurtzea lehenesteko 
eskatu du Altxa Burua mugimenduak Eibarren

Gipuzkoako Elikagaien Bankuak bolunta-
rioak behar ditu azaroaren 7an eta 8an Elgoi-
barren egingo duten janari bilketarako. Urte 
osoan zehar laguntza behar duten gipuzkoa-
rrei oinarrizko elikagaiak eskaini ahal izateko 
egiten dute janari bilketa. Izan ere, 17.000 
pertsona baino gehiago daude gaur laguntza 
horren premian, Gipuzkoan.

Janari bilketan lagundu nahi duenak izena 
eman behar du aurrez, eta antolatzaileek bi 
bide zabaldu dituzte horretarako: Telefonoa 
(943 762 190 / 690 847 322) eta posta elek-
tronikoa (bergara@bancoalimentosgipuzkoa.
org). Izena ematen dutenen zerrenda osatzen 
dutenean bi orduko txandak antolatuko dituzte 
supermerkatuan egoteko. Dena den, beste bi 
modu ere badaude Gipuzkoako Elikagaien Ban-

kuari laguntzeko: batetik, galkorrak ez diren 
elikagaiak emanez Gipuzkoa osoko supermer-
katu eta hipermerkatu gehienetan jarriko di-
tuzten bilketa-postuetan, eta bestetik, dohain-
tza ekonomikoa eginez, urte osoan produktu 
freskoak erosi ahal izateko.

Boluntarioak behar dira azaroaren 7an eta 8an egingo duten janari bilketarako

Elgoibar, Mendaro eta Deba lotuko di-
tuen bidegorria lehenbailehen eraikitzen 
hasteko eskatu zuten eguenean Menda-

ron 40 bat lagunek, herritar talde txiki batek 
egindako bilera deialdira batuta. Talde-eragi-
lea sortzeko bilera izan zen, eta deitzaileek 
bi arrazoi nagusi eman zituzten elkartzeko: 
batetik, gogorarazi zuten bi urte igaro direla 
Elgoibarko eta Mendaroko Udalek Altzola eta 
Mendaro lotuko lituzkeen bidegorria eraikitze-
ko proposamena aurkeztu zutenetik eta salatu 
zuten geroztik ez dutela ezer jakin horren in-
guruan. Eta bestetik, nabarmendu zuten mo-
mentuan ez dagoela Mendaro eta Deba bide-
gorriz lotzeko proposamenik idatzita.

Altzolan egin zuten Elgoibar eta Mendaro lo-
tuko lituzkeen bidegorriari buruzko aurkezpen 
hura, 2023an, eta bi udaletako ordezkariek na-
barmendu zuten proposamena zela aurkeztu 
zutena eta Aldundiarekin adostu behar zutela 
trazatua, ondoren proiektua idaztea lizitaziora 

ateratzeko. Kostuaren estimazioa ere egin zuten, 
3 milioi eurokoa. 

Eguenean bilerara deitu zutenen arabera, 
bidegorria eraikitzeak lehentasunezko gaia izan 
beharko luke eta gogorarazi zuten hala esan zu-
tela mendaroarrek duela zenbait urte Gipuzkoa-
ko Foru Aldundiak aurrekontuak zehazteko herriz 
herri egin zuen kanpainaren baitan. Haien esa-
netan, bidegorria eraikitzeko arrazoiak bistakoak 
dira: bizi-kalitatea hobetzeko aukera emango 
luke, mugikortasun jasangarriaren alde egitea 
litzateke, ariketa fisikoa egitea bultzatuko luke 
eta eskualdeko herrien arteko kohesioa lantzeko 
balioko luke. Horregatik guztiagatik, premiazkoa 
irizten diote gaia agenda politikora ekartzea, eta 
horixe xaxatu nahi dute. 

Aurrera begira eman beharreko pausoak 
adostu zituzten egueneko bileran, besteak beste, 
Elgoibarren eta Deban aurkezpenak egitea eta, 
tokian tokiko eragileen bitartez, jendea taldera 
erakartzea. 

Elgoibar, Mendaro eta Deba bidegorriz lotu 
dezatela eskatzeko batu da herritar talde bat

Bat-bateko tenperatura-aldaketek, argi-or-
duen gutxitzeak eta arnas birusen denboraldia 
hasteak gure organismoa egokitu beharra dakarte 
udazkenean. Horregatik, udazkenean geure burua 
zaintzeko aholkuak emango dituzte osasungintza-
ko profesionalek azaroaren 11n, Jubilatuen Bilto-
kiak, Osakidetzak eta Udaleko gizarte zerbitzuek 
antolatu duten hitzaldian. 11:00etatik 13:00etara 
izango da hitzaldia jubilatuen biltokian. 

Batzar orokorra egindo dute Haizea ema-
kume taldekoek azaroaren 5ean, Lilan, 
18:30ean. Elkarteko bazkideei orain arte 
egindakoaren eta 2026rako dituzten erronken 
berri emango diete, baina elkartetik adierazi 
dute bilera irekia izango dela  eta ekarpenak 
egin nahi dituen edozein herritarrek izango 
duela parte hartzeko aukera. Harremaneta-
rako: 623 479 972 /haizeaemakumetaldea.eus.

'Osasuna eta udazkena'  izenburuko 
hitzaldia antolatu dute Elgoibarko 

jubilatuen biltokian azaroaren 11rako

Haizea emakume taldekoek 
 azaroaren 5ean egingo duten 

batzarrera deitu dituzte herritarrak

Altzolako tren geltoki berria eraikitzeko 
proiektua ezabatzeko erabakia arrazoitze-
ko eskatu diote Gipuzkoako Batzar Nagu-

siek Eusko Jaurlaritzari eta Elgoibarko Udalari, 
Altzolako saihesbideko tunel berriaren proiektua 
aurkezteko erabili zuten informazio publikoan 
jasota zegoelako geltoki berria eraikitzea.  EH 
Bilduk, Alderdi Popularrak eta Elkarrekin Gipuz-
koa talde mistoak aurkeztu dute Altzolak behar 
dituen tren zerbitzuetarako sarbide azkarrari eta 
auzoa biziberritzeko Hiri Berroneratzeko Plan In-
tegralari buruz izeneko erdibideko zuzenketa eta 
haien botoekin egin du aurrera. 

Dokumentu horretan, Altzolan geltokia berri-
tzeko proiektua berraztertzeko eta tren geltokia 
berritzeko proiektua berreskuratzeko eskatzen 
diote Batzar Nagusiek Eusko Jaurlaritzari. Eta hori 
egin ezean, bere gain hartzeko Altzola auzoare-
kin duten "zorra", EuskoTrenek eskaintzen dituen 
tren zerbitzuetarako aukerarik gabe uzteagatik. 
Era berean, Gipuzkoako Foru Aldundiari eta Elgoi-
barko Udalari eskatu diote "lankidetza aktiboan" 
jardun dezatela Eusko Jaurlaritzako Auzoak Be-
rroneratzeko eta Hiri Agendako Zuzendaritzare-
kin, "Altzola auzoa biziberritzeko politikak ezarri 
ahal izateko eta auzoak eremu degradatu izateari 
utz diezaion". Eta egin dezatela hori, "ahal dela", 

trena auzoarentzako jasangarritasun handieneko 
garraiobide gisa hartuta. 

Bestalde, trena hartu nahi dutenentzako "kali-
tatezko sarbidea" ziurtatzeko eskatu diote Euskal 
Trenbide Sareari, eta ondorioz, Eusko Jaurlaritza-
ri. Hau da, geltokia kentzen dutenean altzolatarrei 
ziurtatzeko Euskotrenek asteko egun guztietan 
eskaintzen dituen zerbitzuetara -Altzolatik igaro-
tzen direnetara- iritsi ahal izatea garraio konexio 
azkar baten bidez, esate baterako, anazka zerbi-
tzu baten bidez. 

Azkeneko puntuan, Elgoibarko Udalari zuzen-
du zaizkio eta eskatu diote Altzolarako Hiri Berro-
neratzeko Plan Integrala idatziko duena kontrata-
tzea, beranduenez 2026ko lehen hiruhilekorako.

Urtebetez itxita izan ostean, urriaren 16an 
zabaldu zuten King Kong zubia, baina astelehe-
nean berriro itxi zuten, zoruan ez labaintzeko 
tratamendua emateko. Bi egunetan amaitu zi-
tuzten lanak.

Ez labaintzeko tratamendua  
eman dute King Kong zubian

Altzolako tren geltokia eraikitzeko proiektua ezabatu 
izana arrazoitzeko eskatu dute Batzar Nagusiek

Gazteen buru osasunaren inguruko begira-
da aldatzeko Zurrubilo proiektuaren baitan, lau 
prestakuntza saio emango dituzte Elgoibarren. 
Zergatik handitzen ari da psikofarmakoen kon-
tsumoa nerabeetan? izeneko hitzaldia izango 
da lehenengoa eta Xabi Martinez farmazilariak 
emango du, azaroaren 5ean, 18:00etan, udale-
txeko udalbatza-aretoan.  Komeni da interesatuek 
izena ematea aurrez: arreta@elgoibar.eus posta 
elektronikora idatzita edota 943 741 050 telefono 
zenbakira deituta.  Danobatgroupen laguntzarekin 
eta Elgoibarko Udalaren parte-hartzearekin gau-
zatu du proiektua Elhuyarrek.

Nerabeek psikofarmakoez 
egiten duten kontsumoa, aztergai

Adinekoen hilabetea izan dute urria El-
goibarko Jubilatuen Biltokian, eta beste 
hainbat ekitaldiren artean, 80 urtetik go-

rakoen bazkaria egin dute. Joan zen barikuan 
izan zen, eta bazkari horren baitan aurten 50 
urte bete dituzten bikoteak omendu zituzten. 
165 lagunek hartu zuten parte bazkarian, eta 
22 bikotek jaso zuten Udalaren oparia: 

• Francisco Pascual eta Felisa Ramirez

• Conchi Merinero eta Gumersindo Diez

• Perfecto Cid eta Maria Telesfora Carballo

• Julian Gorroño eta Mª Jesus Garitagoitia

• Jose Mari Zialtzeta eta Maria Jesus Aduriz

• Miren Alberdi eta Alfredo Oliveira

• Elvira Muñoz eta Nicolas Jimenez

• Maria Rebollo eta Antonio Jimenez

• Jesus Mari Juaristi eta Maria Angeles Zabala

• Mª Carmen Agirregomezkorta eta Pedro Mari 
Mendikute

• Jose Zamorano eta Rocio Lorenzo

• Josefa Calleja eta Jose Ramon Rojo

• Santiago Alkorta eta Maria Jesusa Leiaristi

• Mª Teresa Gonzalez eta Juan Antonio Palomino

• Mertxe Artetxe eta Pedro Mari Azpiazu

• Jesus Mª Agirregomezkorta eta Ana Mª Agote

• Maria Africa Pardo eta Esteban Gómez

• Conchi Arano eta Jose Ramon Oyarzabal

• Mercedes Lopez eta Luis Zaldua

• Malaquias De Pablo eta Mª Jesus Salegi

• Alfredo de Oliveira eta Maria Digna de Almeida

• Juan Manuel Gomez eta Conchi Sanchez

Aurten urrezko ezteiak 
bete dituzten 22 bikote 

omendu dituzte 
Adinekoen Hilabetearen 

barruan

Morkaiko Mendizale Elkarteak, Elgoibarko 
Izarraren Atxutxiamaikak eta Elgoibarko Baso 
Biziak elkarteak Udalaren babesarekin gara-
tzen duten Gure natura ezagutuz programa-
ren hurrengo ekintza azaroaren 9an izango 
da. Oraingoan mendi ibilbide gidatua egingo 
dute Akolan (Hernanin). Ibilbidean zehar Iña-
ki Sanz Azkue izango dute gidari, eta hark 
emango ditu naturari buruzko azalpenak, eta 

baita naturaren eta gizakiaren jardueraren 
elkarrekintzak emandako emaitza ulertzeko 
klabeak ere. Mendirako arropa eta oineta-
ko aproposak eramateko aholkatu dute an-
tolatzaileek. Jatekoa eta edatekoa norberak 
eraman beharko du etxetik. Plazak mugatuak 
direla aurreratu dute, eta izena eman behar 
dela. Informazio guztia: atxutxiamaika.eus 
atarian.

Akola mendira irteera egingo dute azaroaren 9an,
 Gure Natura Ezagutuz egitasmoaren barruan 

Sei urteko lankidetza prozesuaren ostean, 
Debabarreneko tokiko lau hedabidek -Ma-
llabiko eta Ermuko Drogetenitturri, Soralu-

zeko Pil-pilean, Debako Berriketan hilabetekariek 
eta Elgoibar eta Mendaroko Barrenek- erabaki 
dute indarrak batzea, eta elkarrekin, bailarako 
komunikazio proiektu berria eratu dute: Barrena.  

Sei urteko prozesua

Proiektuak 2020ko udazkenean Eibarko Mar-
keskua jauregian egin zen bileran du abiapuntua. 
Gipuzkoako Aldundiak deituta, Debabarreneko 
euskara elkarteetako eta tokiko hedabideetako 
ordezkariak eta udaletako euskara teknikariak 
batu ziren Eibarren orduan, eta bilera hartan 
bertan abiatu zuten zenbait hedabideren arteko 
lankidetza prozesua. Handik hiru urtera, 2023ko 
abenduan, lau euskara elkartek, Ermuko Euskal 
Birusak, Soraluzeko Pil-pileanek, Elgoibarko Iza-
rrak eta Debako Zuhatzak komunikazio arloan 
“bailaratzearen aldeko hautu estrategikoa” sinatu 
zuten Elgoibarren, bai eta jendaurrean aurkeztu 
ere, Eusko Jaurlaritzaren, Bizkaiko eta Gipuzkoa-
ko Foru Aldundien, Debegesaren eta udalen ba-
besarekin. Harrezkero, hainbat pauso garrantzi-
tsu eman dituzte lankidetzaren bidean. Besteak 
beste, 2024an, plataforma eta zerbitzari digital 
bateratua ezarri zuten lau hedabideetan eta, 
2025ean, mugikor kazetaritzan jarduteko gailuak 
eskuratu dituzte kazetariek eta ikus-entzunez-
koetan trebatu. Hain zuzen, aurten, martxoan 
hasi eta uztailera bitartean, definitu dituzte Ba-
rrena proiektu komunikatibo bateratuaren oina-
rriak: egitura, eta produktu eta marka bateratua.       

Batu eta berritu

Jon Sarasuak esana da euskararen biziberri-
tze prozesuaren gainean: “Orain arte egindakoa 
asko da, baina orain arte egin duguna egiten ja-
rraituta, ez dugu aurrera egingo”. Gogoeta ho-
rren eta antzeko beste hainbaten bidetik erabaki 

dute lau euskara elkarteek herrietako proiektu 
komunikatiboak bateratzea eta berritzea. Hel-
burua argia da: ”Gaur eguneko komunikazioaren 
sektore konplexuan lehiakorrak izatea euskaraz”.

Multimediatasuna, pertsonalizazioa… Kontsu-
mo ohiturak abiada bizian ari dira aldatzen eta 

HERRITIK BAILARARA
TOKIKO LAU HEDABIDEK DEBABARRENEKO HEDABIDE BERRIA SORTU DUTE

! l Barrena Komunikazio taldea / Ingroup aholkularitza

Debabarreneko lau hedabidek 
indarrak batu dituzte

bailarako hedabidea sortzeko

Herrietako lau aldizkariak.

euskara elkarteek premiazko ikusi dute sortzea 
hedabide bat beharrizan berriei modu egokian 
erantzungo diena. 

Inguruko bailaretan dagoeneko sortuak daude 
eskualdeko hedabideak: Goiena Debagoienean, 
Anboto Durangaldean, Lea Artibaiko Hitza Lea 
Artibain, UKT Urola Kostan… Horien ereduari ja-
rraituz eratu dute Debabarreneko hedabidea: Ba-
rrena. Baliabideak optimizatuz eta profesionali-
zazioan sakonduz, kalitatezko eduki multimediak 
ekoitzi eta kazetaritza hobea eskaini ahal izateko 
debabarrendarrei. 

Astekaria eta webgunea

Hala, irailean, proiektua bultzatu duten 
lau euskara elkarteek Barrena Komunikazioa 
Koop. S. eratu dute. Kooperatiba irabazi as-
morik gabekoa da, eta asmoa dute euskara 
elkarteekin batera, langileak eta udalak ere 
bazkide egiteko. Abenduan, berriz, herrieta-
ko aldizkarien eta webguneen partez, Barrena 
astekaria eta Barrena.eus webgune bateratua 
kaleratuko dituzte eta, aurrerantzean, baila-
rako periodiko formatuko astekariak eta web-
guneak eskainiko dute bailarako eta herrietako 

informazioa. Elgoibarrek eta Mendarok tarte 
propioa eta finkoa izango dute bailarako aste-
karian zein webgunean, eta herritarrek tarte 
propio horietan jarraitu ahalko dute herri ba-
koitzeko aktualitatea, agenda, zorion-agurrak, 
eskelak eta abar. 

Datozen asteetan, kaleratuko dute hedabide 
berriaren inguruko informazio gehiago.

Lau hedabideetako langileak bailarako proiektu komunikatiboa definitzeko lan-saioan.

Abenduan kaleratuko dituzte
'Barrena' astekaria eta
'barrena.eus' webgunea

Hedabide berriaren izena Barrena izango da. 
Debabarrena izenaren zati esanguratsua da 
eta ondorioz, oso erraza da bailararen ize-
narekin identifikatzea. Barrena Komunikazio 
Taldeak bi produktu kaleratuko ditu: Barre-
na astekaria eta barrena.eus webgunea. 

Barrena

Domu Santu egunarekin batera hasten dira 
Euskal Herrian eta beste zenbait lekutan 
neguko festak, eta badute denek ezauga-

rri nagusi bat: eskea. Gaur ospatuko dugu ne-
guko festa zikloko aurreneko ospakizuna, gure 
inguruan Arimen Gaua edo Gaba Beltza izenez 
ezagutzen duguna, eta Halloween festa estatu-
batuarrak ia-ia itzalera bidali duena, merkatari-
tza-industriak hauspotuta, baina eragile asko-
ren ekimenez berriro indartzen ari dena. Izan 
ere, askok Estatu Batuetatik ekarritakoa dela 
uste arren, gaurko ospakizunak Europako kul-
tura tradizionalean ditu erroak, eta kalabazak 
eta arbiak hustu eta barruan kandelak sartuta 
errepide bazterretan jartzeko usadio hori Euskal 
Herrian ere ezaguna zen duela 60 bat urte.

Gure kultura, historia eta tradizioak ezagu-
tzera emateko ahalegin horretan ari dira Elgoi-
barren eta Mendaron zenbait eragile, bi uda-
len laguntzarekin, eta osatu dute elkarlanean 
egitarau oso bat gaurko. Elgoibarren, bereziki, 
merkataritza-industriaren eraginez zabalduta-
ko mozorroak baztertu eta etxeko trapuekin 
mozorrotzeko deia egin dute, Euskal Herrian 
egin ohi zen moduan, eta ereduak ere zabaldu 
dituzte ikastetxeen bidez eta bestelako  bideak 
erabilita. Era berean, eskea ere euskaraz izan 
dadin lanketa berezia egin dute herriko mer-
katariekin. Azkenik, herrialde ezberdinetan 
gaurko egunez egiten dituzten ospakizunen be-
rri ere zabaldu dute, kulturaniztasunari balioa 
emateko.

Eskean irtengo dira gaur umeak, 
urteko iluntzerik beldurgarrienean

Elgoibar
17:00 Atontze tailerra: Kalegoen plazan aur-
pegia margotzeko aukera egongo da.  
17:00 - 18:00 Txankakuaren dendetan 
goxoki-eskea. Adin txikikoak tabernetan ez 
sartzeko eskatu dute antolatzaileek.  
18:30 Musika Eskolako Korunahia eta Gazte-
nahia taldeen kantaldia eta dantza eskolako 
ikasleen dantzaldia. Kalegoen plazan.  
Segidan, ibilaldi beltza, Kalegoen plazatik 
Maalaraino. Ibilbidean batuka eta danbor 
hotsak izango dira Atabal taldekoen eskutik.
Bukatzeko, txokolate jana Maalan.

Argaki lehiaketa
Argazki lehiaketa ere antolatu dute eragi-

leek. Urriaren 31tik azaroaren 5era bitartean 
ludotekaelgoibar@gmail.com helbidera bida-
li behar dira argazkiak, eta hilaren 7tik 9ra 
Kultur Kafean jarriko dituzte, herritarrek bo-
toa emateko. 20 euroko hiru erosketa bono 
banatuko dituzte. 

Mendaro
17:00 Gailetak eta eskulanak egiteko 
tailerra, maskarak margotzeko tailerra eta 
tatuajeak egiteko mahaia, frontoian.
18:00 Ginkana, herrian zehar. 
22:00 Psycho clown kalejira. 

“Munduko txapelketa irabaztera noa”

Noiz eta nola hasi zinen kulturismoan?  
2018an kulturismo txapelketa bat ikustera 

joan nintzen Bartzelonara, eta han piztu zitzai-
dan lehiatzeko interesa. Entrenatzaileari esan 
nion ea prestatuko ninduen eta, nahi banuen, 
probatuko genuela erantzun zidan. June Gonza-
lez da nire entrenatzailea. 2019an Euskadi eta 
Nafarroako txapelketan lehiatu nintzen, baina 
gehiago nahi nuen.  

2022an lortu zenuen txapelketa profesionaletan 
parte hartzeko txartela.  

Bai, ordura arte amateurra nintzen, baina, 
2022an eskuratu nituen emaitza batzuei esker,  
txartel profesionala lortu nuen. Horrek aukera 
ematen dit nire herrialdea ordezkatzeko nazioar-
teko txapelketetan, eta nik Espainiako selekzioa-
rekin hartzen dut parte. Pragan jokatu zen mun-
du txapelketan hirugarren egin nuen 2022an, eta 
aurten, Dubaira noa mundu txapelketa jokatze-
ra. Espainiako selekzioarekin 20 bat joango gara, 
baina profesionalak bederatzi gara. Munduko 
onenekin lehiatuko naiz. 

Asteburu honetan Italian hartuko duzu parte. Zein 
da zure helburua? 

2022tik lehiatu gabe nago, eta munduko txa-
pelketaren aurretik pase bat egitea ondo etorriko 
zait. Txartela aktibatzeko ere balioko dit. Espai-
nian ez dago aurten txapelketa profesionalik, eta 

horregatik erabaki dut Italiara joatea. Data alde-
tik ere oso ondo datorkit, bi astera lehiatuko nai-
zelako Dubain. 2022an hiru-lau txapelketa jokatu 
nituen. Batetik bestera hiru asteko tartea izan 
zen, eta bederatzi astez fisikoa mantentzea oso 
gogorra da. Mugan bizi gara. Italiako txapelketa-
ra ondo noa, baina Dubaira topera joango naiz. 
Bi aste horietan beste ekinaldi bat egingo dut kilo 
bat gehiago kentzeko, eta horri esker azala pun-
tuan edukiko dut Dubaiko txapelketarako.       

Dubain daukazu begia jarrita. Zenbat denbora da-
ramazu txapelketa prestatzen? 

2022tik ari naiz prestaketa lanetan, baina no-
labait esateko, lanik gogorrena azken hilabeteo-
tan egin dut. Aitortu behar dut, hala ere, urte 
honetako entrenamenduekin inoiz baino gehiago 
ari naizela gozatzen. Eszenatokiko jarrera Bilbo-
ko profesional batekin landu dut, eta oso seguru 
ikusten dut nire burua. 40 segundu dauzkat nire 
gorputza bakarka aurkezteko, eta gero 15-20 bat 
minutu gainerako lehiakideekin igoko naiz ohol-
tzara. Garrantzitsuena epaileen arreta lortzea 
izaten da, atentzioa ematea, eta aurten lortuko 
dut. 

Zein helbururekin joango zara Dubaira?
Irabaztera noa, argi eta garbi. 2022an pro-

batzera joan nintzen, eta sekulako sorpresa izan 
zen niretzat hirugarren postua eskuratzea. Aur-
tengo helburua txapelketa irabaztea da. Horreta-
rako prestatu naiz, eta irabazteko egin dut lan. 
Italiako txapelketara ere ez noa pasiatzera, han 
ere irabazi egin nahi dut, baina helburua mundu-
ko txapelketa irabaztea da. Ni baino hobeto da-
goen norbait agertzen bada, eskua emango diot 
eta zorionduko dut, baina ni dena ematera noa.  

Nolakoa da txapelketa prestatzeko prozesua? 
Bi fase daude, bolumena lantzekoa eta defi-

nizio-fasea. Bolumena lantzeko prozesua oso lu-

Iosu Rodriguez (Elgoibar, 1990) kulturista da, eta 
natural kategorian lehiatzen da. Betidanik egin 
izan du kirola, baina 2018an hasi zen kulturismo 
txapelketetarako prestatzen. 2022an hirugarren 
egin zuen Pragako (Txekiar Errepublika) munduko 
txapelketan, eta orain postu hura hobetu nahi du. 
Asteburuan Peruggian (Italia) jokatuko den Galaxy 
Pro Show tapelketan hartuko du parte, baina begia 
Dubaiko mundu txapelketan dauka jarrita. Azaroa-
ren 15ean jokatuko du, eta irabaztera doa. 

IOSU RODRIGUEZ
Kulturista

"Espainian ez dago aurten 
txapelketa profesionalik eta 

horregatik erabaki dut Italiara joatea"

! Ainhoa Andonegi  l Iosu Rodriguez

zea da, eta iraun dezake urtebete edo bi ere bai. 
Fase horretan asko jan behar da, egunean 5.000 
kaloria jatera iritsi izan naiz. Kaloria garbiak, ja-
kina. Goserik gabe jan behar izaten da askotan, 
eta hori gogorra da. Definizio fasea desberdina 
da, gutxiago jan behar da, eta batzuetan gosea 
ere pasatzen dut. Mundu hau konplikatua eta zo-
rrotza da. Lan handia egin behar da txapelketa-
ra perfekto iristeko, eta gero askok esaten dute 
ez dela kirola. Azken batean txapelketan poseak 
egiten ditugu bakarrik. Urtean zehar bai egiten 
dugu kirola gorputza prestatzeko, baina txapel-
keta gehiago da gorputza erakustea.  

Nolakoa da zure ohiko egun bat?   
Une honetan txapelketa bakarrik daukat 

buruan. Esnatzen naizenetik lokartu arte, txa-
pelketan pentsatzen egoten naiz, eguneko 24 
orduetan eta asteko zazpi egunetan; ez dau-
kat besterik. Entrenamendu sasoian oso nire-
koia izaten naiz, eta nigan bakarrik pentsatzen 
dut. Saiatzen naiz lagunak eta etxekoak erabat 
ez baztertzen, baina hain da zorrotza entrena-
mendua, non ez zaidan apenas denbora librerik 
geratzen. Txapelketa aurreko azken asteak ez 
nizkioke gomendatuko inori. Ur asko edan behar 
da. Egun batzuetan zortzi litro ur edaten ditut, 
eta hori asko da. Aste honetan, gainera, gutxi 
jaten nabil, eta txapelketa aurreko azken egu-
netan ez dut apenas urik edango. Batzuek ez 
dute ur tantarik ere edaten, baina nik ez diot 
ura edateari guztiz lagatzen. Ura edatearen hel-
burua da azken astean ahal den pisua deskar-
gatzea. Batzuek botika diuretikoak ere hartzen 
dituzte horretarako, baina nik ez. Azken egune-
tan, aldiz, urik ez da edan behar, azala fin-fin 
eta tentsio puntu perfektuan egoteko txapelketa 
egunean. Muskuluak ondo markatzea garrantzi-
tsua da. 

Kulturismo natural kategorian hartzen duzu parte. 
Zertan datza?  

Nik ez dut botika kimikorik erabiltzen. Nire 
gorputza kirolaren eta elikaduraren bidez presta-
tzen dut, eta oso harro nago. Kimika erabiltzen 
duenak kirol gutxiago eginda lortzen du gorputza 
sendotzea, baina hori ez da osasuntsua. Meri-
tu handiagoa dauka horrelako gorputza modu 
naturalean lortzeak. Ikerketa asko egin dira eli-

"Dubaiko txapelketa 
ondo irteten bazait, 2026an Koreara 

joatea gustatuko litzaidake 
hango txapelketaren batean lehiatzera"

kadurari eta entrenatzeko moduari buruz, eta 
norberak berarentzat egokiena dena aukeratzen 
du. Modu naturala osasungarriagoa da, baina 
hala ere, gorputzari ematen zaion tratua ez da 
ona. Lehiaketarako azken muturreraino erama-
ten dugu elikadura eta nire analitika desorekatu 
egiten da, baina txapelketa ondoren berreskura-
tzen dut oreka. Eliteko kirola gaur egun muturre-
raino eramanda dago, eta kirol askotan egoten 
dira osasun arazoak. Gorputzeko koipe kopurua 
%5-6 inguruan edukitzea komeni da, eta ni tarte 
batzuetan hortik behera ibiltzen naiz. Horrek era-
gina dauka nire umorean ere. Nekatuta egoten 
naiz, logurea igartzen dut... Egunero ia lau ordu 
eskaintzen dizkiot entrenamenduari, eta gainera 
gutxi jaten ari naiz. Oso diziplinatua naiz. Den-
boraldia amaitzen denean lasaitzen naiz aspektu 
horretan, eta gustatzen zait lagunekin irtetea eta 
sozializatzea ere.     

Zer ematen dizu zuri kulturismoak?   
Batzuek txapelketekin gozatzen dute bere-

ziki, baina niri eguneroko jarduna da gustatzen 
zaidana: entrenamenduak, eszena prestatzeko 
saioak, diziplina... Helburuak zehaztu eta hel-
buru horiek lortzeko prestatzen disfrutatzen dut. 
Dubaiko txapelketa ondo irteten bazait, 2026an 
Koreara joatea gustatuko litzaidake hango txa-
pelketaren batean lehiatzera. Korean maila ona 
dago, eta gainera, bidaiatzeko ere oso leku inte-
resgarria da.  

Profesionaletan lehiatzen zara, baina zuretzat kul-
turismoa zaletasuna da, ezta?  

Bai bai. Txartel profesionala daukat eta ho-
rrek bereizten nau amateur kategoriatik, baina 
ez naiz kulturismotik bizi. Oso zaila da hori, eta 
kategoria naturalean, zailagoa. Munduko txapel-
ketako irabazleak 1.500 euroko saria irabaziko du 
asko jota, eta horrekin ez daukagu bidaia ordain-
tzeko ere. Diru asko gastatzen dugu entrena-
menduetan eta elikaduran. Aurten diru bila aritu 
naiz, eta 35 babesle lortu ditut. Elgoibarko eta 
Eibarko taberna eta denda askok lagundu dida-
te, eta Elgoibarko Udalak ere bai. Eskerrak eman 
nahi dizkiet nigan konfiantza izateagatik. Orain 
dela urte batzuk inork ez luke nigatik euro bat 
ere emango, eta begira noraino iritsi naizen! Hau 
guztia modu naturalean lortzearen meritua ulertu 

dute babesleek. Kimika erabiliko banu,  babesle 
gutxiago lortuko nituzkeela uste dut. Jende askok 
uste du kulturismoa eta kimika eskutik doazela, 
baina badago botikarik gabe lehiatzeko aukera 

"Batzuek txapelketekin gozatzen dute 
bereziki, baina niri eguneroko 
jarduna da gustatzen zaidana: 

entrenamenduak, eszena prestatzeko 
saioak, diziplina..."



18 ELKARRIZKETA

ere, eta nik harrotasun osoz esaten dut lortu du-
dan guztia modu naturalean lortu dudala. Bada-
kit kategoria honetan ere batzuek tranpak egiten 
dituztela. Lehiaketa aurreko azken hiru hilabe-
teetan botikak laga eta txapelketara garbi iris-
teko aukera ere badago, baina hori sahiesteko, 
tarteka abisatu gabeko doping kontrolak egiten 
dituzte.     

Kulturismoan poseak eta presentziak ere garran-
tzia dauka. Ispiluari begira orduak pasako ditu-
zu...

Pila bat. Ispilu eta edozein kristalen aurrean 
egoten naiz nire buruari begira. Norbaitekin 
hizketan ari  naizenean ere, postura lantzen 
egoten naiz. Fisioterapeutak ere esaten dit ga-
rrantzitsua dela bi zangoen gainean jartzea pi-
sua, baina ni beti alborantz begira egoten naiz.  
Lanean ere makinatik piezak irteteko zain na-
goenean, poseak egiten egoten naiz. Nahigabe 
irteten zait.  

 
Zein dira zure gorputzaren indargune eta ahulgu-
neak? 

Bizkarra eta sorbaldak dira nire indarguneak, 
eta atalik makalena agian paparra, baina azke-
naldian hori ere asko hobetu dut. Lehen, bes-
talde, bainujantzi luzearekin lehiatzen nintzen, 
baina orain motzarekin nabil eta hankak ere era-
kusten ditut. Iztarrak ere landuta dauzkat.    

Epaimahaiak kontuan hartzen dituen alorrak ondo 
zehaztuta daude ala subjetibotasunean oinarri-
tzen dute erabakia?

Badaude baldintzak zehaztuta, baina ga-
rrantzitsuena oholtzan zerbait transmititzea da, 
jendearengana iristea. Azalaren lehortasuna ere 
neurtzen dute, eta horrek puntu asko ematen 
ditu. Tatuajeak estaltzen ere saiatuko naiz, ma-
killaje moduko krema batekin. Subjektibotasuna 
ere badago, eta partaideon jatorria eta sare so-
zialetan ditugun jarraitzaileak ere hartzen dituzte 
batzuetan kontuan. Ni nire buruarekin lehiatu-
ko naiz bereziki, baina ez dut gezurrik esango: 
urrea altxa nahi dut. 

Crossfit eta gimnasioak indarrean daude, baina 
kulturismoa kirol minoritarioa da oraindik. 

Bai, hala da. Indarra lantzea oso garrantzi-

tsua da, eta bakoitzak bere neurrian eginda, 
ondo dago. Gimnasioak beteta daude, eta niri 
ere jende askok galdetzen dit ea entrenamendu 
pertsonalizatuak eskaintzen ditudan, baina gaur 
gaurkoz ez dut horrelakorik egiten. Etorkizunera-
ko gustatuko litzaideke lanbidez aldatzea. Master 
bat egin eta entrenatzaile izatearen aukera az-
tertuko dut.   

"Ispilu edota edozein kristalen aurrean 
egoten naiz nire buruari begira. 

Norbaitekin hizketan ari naizenean ere, 
postura lantzen egoten naiz"

Miren Amurizaren (Berriz, 1990) bigarren nobelaren pasarte 
hautatuen irakurketa musikatuak eta bat-bateko bertsoaldiak 
tartekatuko dira azaroaren 5ean Elgoibarren egingo duten 

Pleibak bertso-saio literarioan. Miren Amurizak berak irakurriko ditu 
liburuko pasarte batzuk, Miren Narbaiza musikariak lagunduta, eta 
haien inguruan eta aktualitateko beste zenbait gairen inguruan jarriko 
ditu kantuan bertsolariak: Uxue Alberdi eta Alaia Martin. 

Elgoibarko Gotzon Garate udal liburutegiak antolatu du ber-
tso-saioa, eta Aita Agirre kulturguneko aretoan izango da, 19:30ean.

'Pleibak' bertso-saio literarioa 
egingo dute Elgoibarren 

azaroaren 5ean

Vicente Guineak Jaizkibelen 
egindako argazkiak 

jarriko ditu ikusgai Kultur Etxean

Jaizkibelgo geoformak izenburuko erakus-
keta zabalduko dute azaroaren 7an Elgoibarko 
Kultur Etxeko erakusketa gelan. Vicente Guinea 
argazkilari elgoibartarrak Jaizkibelgo labarretan 
egindako argazkiak dira ikusgai jarriko dituzte-
nak. Erakusketa azaroaren 22ra arte bisitatu ahal 
izango da, ondorengo ordutegian: astelehenetik 
zapatura 18:30etik 20:30era.

Auzolanean osatu dituzte Errigoraren 'Euskarari puzka' kanpainako saskiak

Nafarroako Ager bailarako eta Euskal He-
rri osotik joandako dozenaka lagun elkartu ziren 
zapatuan, urriaren 25ean, Ablitasen (Nafarroa), 
Errigoraren Euskarari puzka kanpainako otarrak 
osatzeko. Joan zen eguenean hasi zuen kanpaina 
Errigorak eta nahi duenak errigora.eus webgunean 

sartuta egin ditzake eskaerak, azaroaren 13a bai-
no lehen. 60, 65 eta 75 euroko hiru otzara daude 
aukeran, eta eskatzaileek azaroaren amaieran edo 
abenduaren hasieran jasoko dituzte produktuak 
beren herrietan. Saski bakoitzaren balioaren %25 
Ager zonaldeko euskalgintzara bideratuko dute.



20 KULTURA Txakurranak esan: Sekulakoak esan.

Elgoibarko Jubilatuen Biltokiko Jubi antzerki 
taldeak Ai eneeee! obra antzeztu zuen joan 
zen eguenean Aita Agirreko kulturguneko 

sarreran, Adinekoen Hilabetearen egitarauaren 
barruan. Aretoa bete egin zen emanaldirako, eta 
txalo zaparrada handia jaso zuten aktoreek. Tau-

pada taldeko Edurne Lasak zuzendu zuen obra, 
eta Joxemari Larrañagak teknikari lanak egiteaz 
gain, aktore gisa ere hartu zuen parte.  Osasun 
zentro bateko itxarote-gelan medikuanera sartu 
zain dauden zortzi emakumeri gertatzen zaizkien 
egoerak antzeztu zituzten antzezleek. 

Aita Agirre kulturguneko sarrera bete egin da 
Jubi antzerki taldekoen emanaldian

Debabarreneko Orfeoiak Palentzian 
kantatuko du asteburuan

Maletak hartu eta Palentzia aldera egingo dute 
asteburu honetan Debabarreneko Orfeoia-DBOR 
taldekoek. Izan ere, zapatuan, azaroaren 1ean 
kontzertu korala emango dute Villamuriel de Ce-
rraton (Palentzia, Espainia) herriko Santa Maria 
la Mayor elizan (19:00). Euskaraz, latinez, inge-
lesez eta beste hainbat hizkuntzatan interpreta-
tuko dituzte errepertorioko kantuak. 

'Esne-berriketan' bertso-saio literarioa 
Mendaron emango dute, abenduan

Esne-berriketan liburuan oinarritutako ber-
tso-saio literarioak egiten dihardu Uxue Alber-
dik han-hemen, eta aurreratu du abenduaren 
14an Mendaron izango direla (San Agustin 
kulturgunean, 12:30ean). Aukeratutako isto-
rio batzuk irakurriko ditu, Amorantek musika-
tuta, eta haietan oinarritutako gaien inguruan 
bat-batean arituko dira kantuan Miren Amuriza 
eta Onintza Enbeita bertsolariak.

Abenduaren 3a da Euskararen Eguna eta 
egun horretan udaletxeko balkoian ese-
giko duen olanerako mezua aukeratzeko 

lehiaketa sortu du Mendaroko Udalak. Menda-
roarrentzako lehiaketa da, baina bakarka nahiz 
taldeka parte hartu ahal izango dute herritarrek. 
Hori bai, leloak gehienez lau hitz izan beharko 
ditu eta originalak izan beharko dira. Hau da, 
ezingo dira beste norabait aurkeztutako leloak 
aurkeztu. Azaroaren 9a arteko epea dago leloak 
aurkezteko, Mendaro.eus webgunearen bitartez. 
Irabazleak 100 euroko balea jasoko du, liburu-
tan, musikan edo jolasetan gastatzeko.

Euskararen Egunerako 
leloa aukeratzeko 
lehiaketa hasi du 

Mendaroko Udalak

'Gitarra Lekeitioak' diskoa aurkeztuko du Mendaron 
Joseba Irazokik azaroaren 14an

Bere azken lana aurkeztuko du Joseba Irazoki musikari na-
farrak Mendaron, azaroaren 14an. CD formatoan argitaratu du 
lan hori, Bidehuts zigiluarekin eta 23 kantu batu ditu, bi disko-
tan banatuta. Artistak esana da, hein baten, guztiz amaitu gabe 
dauden kantuak direla, zuzenekoan ontzeko dituenak, estudiora-
ko baino gehiago zuzenekorako musikaritzat duelako bere burua 
Irazokik. Esperimentatzea gustatzen zaio eta, horregatik, Mikel 
Laboaren Lekeitioak diskoari egin dio erreferentzia (Donostia, 
1934-2008) diskoarentzako izena aukeratzeko momentuan. 

Gararock taldeak antolatu du kontzertua, Mendaroko Uda-
laren eta Uztargi tabernaren laguntzarekin, eta San Agustinen 
izango da, 22:00etan, doan. 

Sendabelarrei buruzko ikastaroaren 
lehenengo saioa egingo dute 
Elgoibarren azaroaren 3an

Sendabelarren inguruko ikastaroa antola-
tu dute Lilan, Elgoibarko Emakumeen etxean. 
Aurreratu dutenez, Elgoibarren dauden landare 
jangarriak identifikatzen ikasiko dute ikastaroan, 
bai eta haiek erabiltzen ere. Era berean, oleatoa 
egiten ere ikasiko dute. Beratze prozesuaren bi-
dez, landare baten printzipio aktiboekin aberas-
tu den landare olioa egitean datza oleatoa eta 
asko erabiltzen da kosmetikogintza naturalean 
eta etxeko erremedioetarako. Lau saio izango 
ditu ikastaroak: azaroaren 3an, 10ean, 17an eta 
27an. 18:00etatik 20:00etara izango dira lau 
saioak, Lilan. 

Mendaroko Kontzezio azokan 
postua jarri nahi duenak 

azaroaren 16a arteko epea izango du

Abenduaren 6an egingo dute aurten Men-
daron Kontzezio Egunaren bueltan egin ohi du-
ten azoka handia, eta egun horretan azokan 
erakusmahaia jarri nahi duenak zabalik dauka 
izena emateko epea (azken eguna: azaroaren 
16). Interesatuek kultura@mendaro.eus pos-
ta elektronikora idatzi behar dute, izen-abize-
nak eta azokara zer produktu eramango duten 
zehaztuta.

70 herrialdetako mendiko eta eskaladako 90 fe-
derazio baino gehiago biltzen ditu Mendiko Elkarteen 
Nazioarteko Batasunak (UIAA). Horietako ordezkariak 
Kosovoko Peja hirian elkartu ziren joan zen astebu-
ruan, urteroko batzar nagusia egiteko. Euskal Men-
dizale Federazioa 2002. urtetik da UIAAko kide ofi-
ziala, eta Euskal Herriko mendizaleen kolektibo osoa 
ordezkatzen du nazioartean. EMFren eta EHko Mendi 
Biltzarraren ordezkari gisa bi lagun joan ziren Kosovo-
ra, eta Iratxe Osoro elgoibartarra izan zen horietako 
bat. Bestea Zigor Egia izan zen. Ordezkariok hainbat 
gairen lanketan parte hartu dute, hala nola kontuen 
onarpenean. Era berean, kide berri gisa onartu dituz-
te hainbat herrialde, eta kontinenteetako ordezkariak 
ere hautatu zituzten. Mendizaletasunari errotutako he-
rriaren hitza Kosovora eramatea "ohore bat" izan dela 
azaldu du Euskal Herriko Mendizaleen Biltzarreko zu-
zendaritzako kidea den Osorok.

Udazkeneko Mendi Emanaldi Zikloaren 
(UMEZ2025) aurtengo egitaraua aurkeztu du 
Morkaikok. Ziklo horren baitan, Bilbao Men-

di Film Festivaleko azken edizioko alpinismoko eta 
eskaladako film onenak eman ohi dituzte Herriko 
Antzokian, eta aurten ere emango dituzte, baina 
izaten duten "arrakasta" ikusita saio bat beharrean 
bi antolatu dituzte Morkaikokoek. Horixe izango da 
aurtengo berrikuntza nagusia. Azaroaren 7rako eta 
14rako antolatu dituzte Mendi Tour film emanaldiak. 

Horrez gain, bi hitzaldi prestatu dituzte 
UMEZ2025 ziklorako. Batetik, Juan Mari Ansa 
mendizaleak El Circo de Lescun, unas montañas 
de ensueño ikus-entzunezko lana aurkeztuko du 
azaroaren 19an. Anie, Hiru Erregeen Mahaia, 
Petrechema edo Acherito gailurretara eginiko 
igoerak liburu batera eta film labur batera era-
man ditu Ansak. Bestetik, Ekaitz Maiz alpinistak 
Indiako Himalaiako Ladakh eskualdean eginiko 
esplorazio espedizioak jaso ditu Amaiurko Bidea 
izeneko filmean, eta hori aurkeztera etorriko da 
Elgoibarrera azaroaren 26an. 

Mendiari buruzko film onenak 
emango dituzte Elgoibarren bi saiotan

Euskal Mendizale Federazioaren ordezkarietako bat izan da Iratxe Osoro, 
Mendiko Elkarteen Nazioarteko Batasunaren urteroko batzar nagusian, Kosovon

Kilometro Bertikalen Euskal Herriko Kopako 
seigarren -eta azken- proba puntuagarria 
jokatu zuten, urriaren 26an, Galdamesen: 

Pico la Cruz Bertikala. Gizonezkoetan Aitor Ugar-
te izan zen azkarrena (0:26:22) eta Iñigo Lariz 
sailkatu zen bigarren postuan, irabazlearengan-
dik bi minutu eta 15 segundora. Kategoria ab-
solutuan txapeldunorde izateaz gainera, Master 
A kategoriako onena izan zen antxitxikari elgoi-
bartarra.

Lariz laugarren postuan sailkatu da 2025eko 
Kilometro Bertikalen Kopako azken sailkapenean, 
eta txapeldunorde izan da bere kategorian. CATT 
Morkaiko taldeko ordezkariak 345 puntu batu 
ditu: 80 puntu Txindokin; 95 Beriainen, 75 An-
boton eta 95 Pico La Cruzen. Kopa osatu duten 
sei probetatik emaitzarik onenak lortutako lau 
probak aintzat hartu dituzte azken sailkapenera-
ko, eta Aitor Ugartek irabazi du 2025eko Kopa. 
Bertsotan ere nabarmentzen den Aramaioko ko-
rrikalariak 420 puntu batu ditu denera.

Podiumaren atarian geratu da 
Iñigo Lariz Kilometro Bertikalen Kopan

Aloñara beharrean Soraluzeko plazaraino egin dute lehen mendi irteera

Morkaikok eta Herri Eskolako zein Ikasto-
lako gurasoek zortzi mendi irteera prestatu 
dituzte ikasturte honetarako, eta joan den do-
mekan egin zuten aurrenekoa. Aloña mendira 
ziren egitekoak lehendabiziko irteera, baina 
euria ari zuela-eta planez aldatu zuten. Zirak 
jantzita eta aterkien laguntzaz Azkue auzo-
rantz abiatu ziren oinez, eta Soraluzeko pla-
zaraino heldu ziren, Karakate magaletik ba-
rrena. Azaldu dutenez, bi orduko ibilaldi "polit 
eta erraza" izan zen, tarteka zaparradaren 
bat jasan behar izan bazuten ere. Mendiza-
le gazteak inguruotako eguraldira egiteko eta 
zailtzeko moduko irteera izan zen. Soraluzen 

mokadua egin eta autobusez itzuli ziren Elgoi-
barrera.

Arno guraso elkartekoek mendi irteera antolatu dute azaroaren 9rako

Arno Guraso Elkartekoek Kalamua, Garagoi-
txi eta Akondia lotuko dituen mendi irteera an-
tolatu dute azaroaren 9rako. 09:30ean irtengo 

dira Mendarotik, autoetan. Ikasturteko bigarren 
irteera izango dute, Besaide mendira egin bai-
tzuten aurrenekoa urriaren 12an.

Nerea Sorondo nafarrak irabazi du 
Euskal Herriko aizkolari Txapelketa, Elgoibarren

Euskal Herriko Txapelketa irabaztea zer den 
badakiten bi aizkolari ziren 2025eko txape-
la janzteko faboritoak, eta eskarmentu hori 

edukitzea abantaila handia dela erakutsi zuten 
biek, Nerea Sorondok (Bera, 1987) eta Nerea 
Arrutik (Urnieta, 1990), joan den zapatuan Kale-
goen plazan jokatu zuten Euskal Herriko Aizkora 
Txapelketaren finalean. Azken hiru ekitaldiak ira-
bazi zituen aizkolari urnietarra zen txapela janzte-
ko hautagai nagusia, azken biak irabaziak zituela-
ko, besteak beste. Sorondok, baina, finaletan oso 
lehiakorra dela erakutsi du Euskal Herriko Txapel-
ketaren zazpi edizioetan. Txapelketaren lehen hiru 
ekitaldiak irabazteaz gainera (2018koa, 2019koa 

eta 2021ekoa), txapeldunordea izan zen beste hi-
ruretan. Laugarren garaipen honekin, Sorondok 
aurrea hartu dio Arrutiri palmaresean. Nolanahi 
ere, eskuratzen zailena azkeneko garaipen hau 
izan duela onartu zuen zapatuan.

Finalean oin biko bi enbor ebagi behar zituz-
ten hasteko, eta lehen aizkorakadetatik hartu 
zuen aurrea Sorondok. Aldeari eusten asmatu 
zuen gero. 45 ontzako beste bi egur ebagi zi-
tuzten ondoren, eta bi kana-erdiko amaieran. 
Berako aizkolaria zen lehiakideen artean be-
teranoena 38 urterekin, eta probaren amaiera 
esan zuen, gazteagoa zenean zuen indarra eta 
txispa galdu dituen arren, teknika hobeagoare-

Hodei Ezpeleta Euskal Herriko Txapelketaren finalean lehiatuko da domekan

Euskal Herriko Lehen Mailako Aizkolari Txa-
pelketaren final nagusia jokatuko dute domeka 
eguerdian (12:00) Azkoitiko Gurea frontoian. Fi-
nalera sailkatzea lortu duten sei aizkolarien ar-
tean dago Hodei Ezpeleta mendaroarra, iazko 

txapeldunordea. Kanaerdiko lau enbor, 60 on-
tzako beste lau eta oinbiko lau enbor ahalik eta 
azkarren moztea izango dute egitekoa Ezpeletak, 
Iker Vicentek, Julen Alberdik, Mikel Larrañagak, 
Xabier Zalduak eta Julen Gabirondok.

Argindar sistemaren koadro orokorra al-
datu eta berritzeko lanak direla-eta, itxita 
egongo da Olaizaga kiroldegia azaroaren 1ean 
eta 2an. Gaur gauean hasiko dituzte lanok, 
22:00etan, eta domeka arratsalderako buka-
tzea aurreikusten dute.

 Olaizaga kiroldegia 1988an eraiki zuten, 
eta harrezkero hainbat berritze eta egokitza-
pen egin dituzten arren, argindar sistemaren 
kuadro orokorra zaharkituta gelditu dela azaldu 
dute Udal Kirol Patronatuko arduradunek; eta, 
berritzea "ezinbestekoa" dela erabaki dute, 
"erabiltzaileen segurtasuna bermatzeko eta 
herritarrei kalitatezko instalazioak eskaintzen 
jarraitzeko". Lanok 24.000 euroko kostua dute. 

kin ordezkatzen dituela galera horiek. Finalera 
ondo prestatuta etorri zela esan zuen eta hel-
buru bat zuela: 20 minutu baino guutxiagoan 
lanak amaitzea. Ez zuen lortu, 20 minutu eta 

16 segundoa behar izan zituelako, baina nahi-
koa izan zituen. Sorondok 18 segundoko aldea 
atera zion Arrutiri. Laiene Pikabeak egin zuen 
hirugarren. l Mikel Askasibar

Olaizaga kiroldegia itxita egongo da azaroaren 1ean eta 2an



26 MERKATU TXIKIA

Etxaldeen Administraziorako-Gradu ikasketen ardu-
raduna Alcala de Henareseko Unibertsitatean, eta Gi-
puzkoa, Bizkai eta Arabako, Errioxako eta Kantabriako 
ikastetxeetan. Zuzenbidean lizentziatua. Kolegiatu zen-
bakia: 749

660 969 679 
rosapf@telefonica.net

ROSA Mª
PINTADO

Urbanizazio batean bizi naiz, beherengo solairuan, lo-
rategia duen etxe batean, eta orain, egurrezko egitura bat 
jarri dut lorategian, estalki bat jarri ahal izateko. Azkeneko 
batzarrean, egitura jakin bat jartzea derrigortzeaz hitz egin 
zen, eta jakina, han adostu zen egitura ez da nik jarri du-
dana. Metalezko egiturak jartzea erabaki du komunitateak 
eta nik egurrezkoa jarri dut. Jakin nahiko nuke ea jarritakoa 
kentzera behartu nazaketen.

Normala da batzarretan kanpo itxurarekin lotura duten egitu-
rak zelakoak izan behar diren zehaztea, eraikinari berari eragiten 
diotelako. Akordio horrek egokiak dira, beti ere legeak ezarritako 
prozedura betez egin badira, eta beraz, derrigor bete beharrekoak 
dira. Bete ezean, komunitateak epaitegira jo dezake akordio hori 
betearazteko eskatzeko eta aukera izango du egitura kentzera de-
rrigortzeko, jarritakoa ez badator bat batzarrean adostutakoarekin.

AHOLKUA: Eraikinaren kanpo itxurari edo elementu 
komunei eragiten dien zerbait jarri aurretik komeni da ko-
munitatearekin adostea, komunitateak jarraitu beharreko 
protokoloa martxan jarri ahal izateko, gerta daitekeelako 
gerora beste etxejabe batzuek ere nahi izatea azpiegitura 
horiek egokitzea.

AHOLKULARI KOLABORATZAILEA
San Bartolome, 2

LANA
Eskaerak
Adinekoak zaintzeko eta garbiketa 
lanak egiteko prest. Esperientzia 
eta titulu soziosanitarioa ditut. Agi-
riak, legez.  677 627 929

Adinekoak zaintzeko eta garbiketa 
lanak egiteko prest. Esperientzia 
eta titulu soziosanitarioa ditut. Agi-
riak, legez. 641 317 864 

Garbiketa lanak egiteko edo adine-
koak zaintzeko prest nago, ospita-
lean ere bai. Tabernan edo sukal-
dari laguntzaile lanetan aritzeko, 
prest. Urtebetetze festak ere giro-
tzen ditugu. 643 917 948 

Garbiketa lanak egin edo adinekoak 
zaintzeko prest nago, ospitalean 
ere bai. Tabernan edo sukaldari 
laguntzaile lanetan edo txakurrak 
zaintzen ere arituko nintzateke. 
Gaztelaniako eskolak ere eman di-
tzaket. 643 918 081

Lan bila nabil. Esperientzia daukat 
adinekoak zaintzen, zamalanetan, 
lorezain, txakurrak zaintzen... 
614 114 360

Adinekoak zaintzen egingo nuke 
lan. Erizain laguntzaile titulua 
daukat eta urteetako esperien-
tzia.
643 505 662

Adinekoak edo umeak zaintzen 
egingo nuke lan. Etxeak edo bu-
legoak garbitzeko ere prest nago.  
643 505 827

Lan bila nabil. Adinekoak zaintzen, 
garbiketa lanetan eta sukaldari 
laguntzaile moduan esperientzia 
handia daukat. Komertzial lanetan 
ere ibilia naiz. 
632 708 954

Adinekoak zaintzeko prest nago, 
etxeko langile moduan. Esperien-
tzia daukat. 
641 511 157

Asteburuetan adinekoak zaintzen 
lan egiteko prest nago.
632 955 092

Adinekoak zaintzeko prest nago. 
Urteetako esperientzia eta titulu 
soziosanitarioa ditut. 
632 292 662 

Banaketa edo zamalanak egiteko 
prest nago. Esperientzia handia. 
Adinekoak zaintzeko ere, prest.   
651 164 176

Etxeak edo bulegoak garbitzen 
egingo nuke lan. Adinekoak zain-
tzeko ere prest nago. Esperientzia 
daukat.  651 164 176

KINTOAK
1951n jaiotakoek kinto bazkaria 
egingo dute azaroaren 15ean. In-
teresatuek 60 euro ordaindu behar 
dituzte, Laboral Kutxako kon-
tu honetan: ES38 3035 0007 25 
0071146690 

Merkatu txikiko iragarkiak bi astez argi-
taratzen ditugu. Salmenta eta alokairu 
iragarkiak ordaindu egin behar dira.

Etxebizitzak, garajeak eta lokalak: 18€ 
(alokairua) - 22€ (salmenta). 

Autoak saltzea: 18€ . Bestelakoak: 10€. 
Iragarkiari erretratua jarriz gero, 
6€ gehiago ordaindu behar dira. 

BAZKIDEENTZAKO PREZIOAK:
Etxebizitzak, garajeak eta lokalak: 15€ 

(alokairua) - 20€ (salmenta). 
Autoak saltzea: 15€. Bestelakoak: 8€. 

Iragarkiari erretratua jarriz gero, 
5€ gehiago ordaindu behar dira. 

Argazkiak eguazten eguerdia (12:00ak) baino lehen ekarri behar dira Barreneko bulegora, 
barren@elgoibarkoizarra.eus e-postara edo       688 655 658 bidalita. 

Zorionak, 
Lizar! Aste-
lehenean 8 
urte! Gustura 
ospatuko 
dugu! Zoraga-
rria zara, eta 
asko maite 
zaitugu. 

Zorionak, 
Paul!  Gaur 
8 urte! Ondo 
pasa eta 
gozatu zure 
eguna! Muxu 
handi bat 
etxekoen 
partez. 
 

10 urte gure 
etxeko txiki-
xak!  Zorio-
nak, kariño!  
Asko maitte 
zaittugu. 

Erretratu bakarreko agurra: 4,50€. 
Argazki bikoitza: 7€. 

Hirukoitza: 9€. 
Hiru lagunetik gorako taldeak:15€. 

ELGOIBARKO IZARRAKO 
BAZKIDEENTZAKO PREZIOAK

Erretratu bakarreko agurra: 3,50€. 
Argazki bikoitza: 6€ 

Hirukoitza: 8€. 
Hiru lagunetik gorako taldeak: 12€.

1970ekoen kinto ospakizuna. Egun ederra igaro genuen 70eko kintook. Eskerrik asko ospakizunera batu zineten 
guztioi. Izan gaitezela hurrengo baten berriro batzeko! 



28 AGENDA

31 BARIKUA 
17:00 Arimen gaua, Mendaron. Tailerrak,esku-
lanak... Frontoian.  
18:00 Ginkana. Goñati frontoian hasita.  
22:00 Psycho clown kalejira beldurgarria. Herri-
ko Enparantzan.   
18:00 Gaba Beltza, Elgoibarren. Atxutxiamai-
kak, Ludotekak eta Musika Eskolak antolatuta, 
Udalaren babesarekin. Laguntzaileak: Egur Arte 
tailerra, Atabal tanborrada, Uluka batuka, Txan-
kakua eta Udal Gaztelekua.  

3 ASTELEHENA 
18:00 Sendabelarrei buruzko ikastaroa. Oiha-
ne Lekunberrik emango du. Lilan. Izena eman 
behar da: 688 698 143 / 
berdintasuna@elgoibar.eus
18:30 Elgoibarko udal gobernuaren legealdi 
erdiko balorazioaren aurkezpena. Aita Agirreko 
areto nagusian.  

4 MARTITZENA 
16:00 Zaintzako eta etxez etxeko lanei buruz-
ko aholkularitza zerbitzua, Merlin Medinarekin. 
Lilan. Izena eman behar da: Izena eman behar 
da: : 688 640 983 / 
elgoibarzaintza@gmail.com

5 EGUAZTENA 
19:00 Herri Batzarra. EH Bilduk Herri Batzarra 
egingo du Bilgunean, eta Arkaitz Rodriguezek 
hitzaldia emango du. 
19:30 Bertso-saio literarioa. 'Pleibak'. Miren 
Amuriza, Uxue Alberdi, Alaia Martin eta Miren 
Narbaiza. Udal Liburutegiak antolatuta, Aita 
Agirre kulturguneko areto nagusian. 

6 EGUENA 
18:30 Sanlobeer garagardo azoka. Sanlok anto-
latuta, Maalako parkean, azaroaren 9ra arte. 
19:00 Isiltasunaren eskola. Jose Cruz Igartua-
rekin, Kultur Etxeko sotoan. 

7 BARIKUA 
18:30 'Nina' filma eta kafe tertulia. Lilan.  
19:00 Argazki erakusketa: Jaizkibeleko geofor-
mak. Vicente Guineak jarriko du ikusgai, Kultur 
Etxeko erakusketa gelan. 

DOMUSANTU EGUNEKO 
ELIZKIZUNAK

31 BARIKUA
19:00 Errosario santua. Hildakoak gogora-
tzeko. San Bartolome parrokian, Errosarioko 
Ama Birjinaren aldare aurrean. 

1 ZAPATUA
11:00 Santu guztien oroimeneko meza. 
San Bartolome Parrokian.  

2 DOMEKA
11:00 Hildako fededunen oroimena. 
San Bartolome parrokian.  

SANLOBEER 
GARAGARDO AZOKA

6 EGUENA
19:00 Irekiera ekitaldia.
19:30 Jaiaren hasiera.
21:30 Musika.

7 BARIKUA
18:00 Irekiera.
23:00 Zuzeneko musika: Diablues eta Bluei-
fer band taldeak.

8 ZAPATUA
12:00 Irekiera.
23:00 Zuzeneko musika: Los gavilanes M.J. 
taldearekin.
00:00 Bingo solidarioa.

9 DOMEKA
12:00 Irekiera
14:30 Paella jana
17:30 Amaiera



AGENDA 29

2025eko botika ordutegiak: 
09:00-13:00 / 16:00-20:00

GUARDIAK: Egunez: 09:00-22:00 
Larunbatak: 09:00-14:00 (<) 

AZAROA  

31  BARIKUA	       Yudego
1  ZAPATUA	       <Soto  
2  DOMEKA	       Barrenetxea
3  ASTELEHENA       <Soto
4 MARTITZENA	       Garitaonandia
5 EGUAZTENA	       Arriola
6 EGUENA	       <Fernandez
7 BARIKUA	       Yudego 

2025 urte guztian, gauez: Mikel Lekunberri Alberdi. 
Isasi, 31 (Eibar) - 943 204 230

<Fernandez: 
Herriko 

Enparantza,4
Garagartza 
(Mendaro)

943 756 142 

<Soto
Rekalde, 1 
(Soraluze)

943 751 638

<Oruesagasti:
Kalebarren, 9 

(Soraluze)
943 751 384

Zinea  (Herriko Antzokian)

'Una batalla tras otra'
31 barikua: 19:00  
1 zapatua: 19:00  

2 domeka: 19:00 / 22:15
3 astelehena: 21:00

'Sablehortz kapitaina eta 
Greleko printzesa'

2 domeka: 16:30  

'On falling' (Ongarri zinekluba)
5 eguaztena: 21:00  

'Mendi tour'
7 barikua: 21:00  

    'Haize lerroak' 
(Janire Etxabe)

    
'Red rock revolution'  
(AEB / Jim Aikman) 

    'Always alive' 
(Frantzia / Davina Montaz-Rosset) 

    'Andrea: An unpaved route' 
(Frantzia / Maxime Moulin). 

Kirol eta Abentura Film Onenaren saria, 
Mendi Film 2024an. 



30         ARTISTA BAT NAIZ NI

Haizea
Cantos 
Rodriguez
5 urte, Elgoibar

Sara
Fernandez
Asenjo
5 urte, Elgoibar

“Parke magikoa”

“Tximeleta”



DENBORAPASAK 31

Bakoitzetik zenbat diren asmatzeko gai zara?

IKuSI MAKUSI

___  GEREZIAK

___  BALOIAK

___  GILTZAK

___  TARTAK

___  IZARRAK

___  ATERKIAK

Hitzak 

osatu
Ordenatu hizkiak eta itsaski 
bakoitzaren izena asmatu

A R R U G A N T X U
_ _ _ _ _ _ _ _ _ _  

L A I S U M U K U
_ _ _ _ _ _ _ _ _  

N A G A B
_ _ _ _ _ 

L I R T X A 
_ _ _ _ _ _ 

Erantzunak: 
Ikusi makusi: 11 GEREZIAK / 6 BALOIAK / 8 GILTZAK / 4 TARTAK / 12 IZARRAK / 7 ATERKIAK
Hitzak osatu: GANBA / MUSKUILUA / TXIRLA / TXANGURROA
Itzalak: 4

ITZALAK Asmatuko al duzu Pitufinaren itzala zein den?

2 3 41 5




